ՀԻՄՆԱՎՈՐՈՒՄ
«ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ ԵՎ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԱՄՐԱՑՆԵԼՈՒ, ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՕԳՈՍՏՈՍԻ 30-Ի N 970-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱUԻՆ» Հայաստանի Հանրապետության կառավարության որոշման նախագծի
1. Իրավական ակտի ընդունման անհրաժեշտությունը (նպատակը)

«Գույքի նվիրատվությունն ընդունելու և Առողջապահության նախարարությանը ամրացնելու, Հայաստանի Հանրապետության կառավարության 2018 թվականի օգոստոսի 30-ի N 970-Ա որոշման մեջ  փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) ընդունման անհրաժեշտությունը պայմանավորված է 2018 թվականի մարտի 22-ին Հայաստանի Հանրապետության առողջապահության նախարարության և Չինաստանի Ժողովրդական Հանրապետության առևտրի նախարարության միջև ստորագրված համաձայնագրի շրջանակներում Չինաստանի Ժողովրդական Հանրապետության կառավարության կողմից Հայաստանի Հանրապետության կառավարությանն անհատույց տրամադրված շտապ օգնության ավտոմեքենաների և դրանց օժանդակ սարքավորումների հնարավորինս արդյունավետ և նպատակային բաշխման անհրաժեշտությամբ:  
2. Ընթացիկ իրավիճակը և խնդիրները
2018 թվականի մարտի 22-ին Առողջապահության նախարարության և Չինաստանի Ժողովրդական Հանրապետության առևտրի նախարարության միջև ստորագրված համաձայնագրի շրջանակներում Չինաստանի Ժողովրդական Հանրապետության կառավարության կողմից Հայաստանի Հանրապետության կառավարությանն անհատույց տրամադրվել են շտապ օգնության գծային մեքենաներ, շտապ օգնության ռեանիմոբիլներ և դրանց օժանդակ սարքավորումները (այսուհետ` շտապ օգնության մեքենաներ):
Հայաստանի Հանրապետության կառավարության 2018 թվականի օգոստոսի 30-ի № 970-Ա որոշմամբ (այսուհետ` Որոշում) նշված մեքենաները բաշխվել են բժշկական օգնություն և սպասարկում իրականացնող կազմակերպությունների միջև: Իսկ 10 ռեանիմոբիլ, համապատասխան սարքավորումներով, ամրացվել է Առողջապահության նախարարությանը՝ հետագայում դրանք ՀՀ կառավարության համապատասխան որոշմամբ բաշխելու նպատակով:
Չինաստանի Ժողովրդական Հանրապետության կողմից Հայաստանի Հանրապետությանը նվիրաբերված շտապ օգնության մեքենաների և սարքավորումների փաստացի բաշխման և օգտագործման ընթացքում պարզվել է, որ շտապ օգնության ռեանիմոբիլների լրակազմ հանդիսացող սարքերի մի մասը (թոքերի արհեստական օդափոխության սարք և վիրաբուժական արտածծիչ) համարվում են հիվանդանոցային օգտագործման ստացիոնար սարքեր, որոնք տեխնիկապես հնարավոր չէ տեղադրել և կիրառել շտապ օգնության մեքենայում: 
Որոշմամբ հաստատված N 3 հավելվածի համաձայն՝ «Շտապբուժօգնություն» փակ բաժնետիրական ընկերությանը հանձնվել է թվով 12 շտապ օգնության ռեանիմոբիլ՝ օժանդակ սարքավորումներով հանդերձ: 2018 թվականի դեկտեմբերի 18-ին «Շտապբուժօգնություն» փակ բաժնետիրական ընկերությունը դիմել է Առողջապահության նախարարություն` տեղեկացնելով, որ Որոշման ընդունումից հետո առ այսօր իրենք չեն օգտագործում ռենիմոբիլների օժանդակ սարքավորում հանդիսացող թոքերի արհեստական օդափոխության սարքերը և վիրաբուժական արտածծիչները, հաշվի առնելով այն հանգամանքը, որ նշված սարքերը հանդիսանում են ստացիոնար օգտագործման հիվանդանոցային սարքավորումներ:  Ուստի, նախագծի 1-րդ կետով նախատեսվում է ընդունել «Շտապբուժօգնություն» փակ բաժնետիրական ընկերության նվերը՝ սարքերը ամրացնելով Առողջապահության նախարարությանը՝ հնարավորություն ընձեռելով վերջինիս ըստ անհրաժեշտության դրանք բաշխել: Սարքավորումների բաշխման ընթացքում հաշվի կառնվի նաև «Շտապբուժօգնություն» փակ բաժնետիրական ընկերության կողմից արված առաջարկները:
Նախագծի 3-րդ կետով նախատեսվում է փոփոխություն կատարել Որոշման 2-րդ կետի 2-րդ ենթակետում: Համաձայն ներկայում գործող կարգավորման՝ Առողջապահության նախարարությանը ամրացված թվով 10 ռեանիմոբիլների և դրանց օժանդակ սարքավորումների բաշխումը հնարավոր է իրականացնել ՀՀ կառավարության համապատասխան որոշմամբ դրանք Առողջապահության նախարարությունից հետ վերցնելու և շահառու բժշկական կազմակերպություններին նվիրաբերելու միջոցով: Նախագծով առաջարկվում է Առողջապահության նախարարությանը ամրացված թվով 10 ռեանիմոբիլների և դրանց օժանդակ սարքավորումների ըստ պահանջի բաշխման իրավասությունը վերապահել Առողջապահության նախարարությանը: Նշվածը հնարավորություն կընձեռնի կարիքն առաջանալու դեպքում հնարավորինս արագ կազմակերպել մեքենաների և/կամ դրանց սարքավորումների բաշխումը՝ ըստ պահանջի ապահովելով անհրաժեշտ բժշկական օգնության մատչելիությունն ու որակը: Միաժամանակ, Նախագծով առաջարկվում է ընդլայնել ավտոմեքենաների օժանդակ սարքավորումների պահեստամասերի օգտագործման հնարավորությունը՝ սահմանելով, որ նվիրաբերության պայման է հանդիսանալու դրանք բժշկական օգնության և սպասարկման ծառայություններ մատուցելու նպատակով կիրառելը /հաշվի առնելով այն հանգամանքը, որ, ինչպես պարզվել է հետագայում, որոշ սարքեր հնարավոր չէ կիրառել և/կամ ֆիզիկապես տեղավորել շտապօգնության մեքենաներում/:
3.  Կարգավորման նպատակը և բնույթը
Կարգավորման նպատակն է առկա միջոցների՝ մասնավորապես Չինաստանի Ժողովրդական Հանրապետության կառավարության կողմից Հայաստանի Հանրապետության կառավարությանն անհատույց տրամադրված շտապ օգնության մեքենաների և օժանդակ սարքավորումների արդյունավետ և նպատակային օգտագործումն է:
4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության առողջապահության նախարարության «Առողջապահական ԾԻԳ» պետական հիմնարկի համապատասխան մասնագետների կողմից:
5. Ակնկալվող արդյունքը
Որոշման նախագծի ընդունմամբ ակնկալվում է ապահովել Երևանի շտապ բժշկական օգնության ծառայության բնականոն աշխատանքը, նպաստել մատուցվող ծառայությունների մատչելիության և որակի արդյունավետության բարձրացմանը:
ՏԵՂԵԿԱՆՔ

«ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ ԵՎ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԱՄՐԱՑՆԵԼՈՒ, ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՕԳՈՍՏՈՍԻ 30-Ի N 970-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱUԻՆ» Հայաստանի Հանրապետության կառավարության որոշման նախագծի ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

«Գույքի նվիրատվությունն ընդունելու և Առողջապահության նախարարությանը ամրացնելու, Հայաստանի Հանրապետության կառավարության 2018 թվականի օգոստոսի 30-ի N 970-Ա որոշման մեջ  փոփոխություն և լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների  ավելացում կամ նվազեցում տեղի չի ունենա:
Տ Ե Ղ Ե Կ Ա Ն Ք

«ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ ԵՎ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԱՄՐԱՑՆԵԼՈՒ, ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՕԳՈՍՏՈՍԻ 30-Ի N 970-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱUԻՆ» Հայաստանի Հանրապետության կառավարության որոշման նախագծի ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Գույքի նվիրատվությունն ընդունելու և Առողջապահության նախարարությանը ամրացնելու, Հայաստանի Հանրապետության կառավարության 2018 թվականի օգոստոսի 30-ի N 970-Ա որոշման մեջ  փոփոխություն և լրացում կատարելու մասին» Հայաստանի Հանրապետության կառավարության որոշման նախագծի ընդունմամբ  այլ իրավական ակտերում փոփոխություններ կատարելու անհրաժեշտություն չի առաջանում:
ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ՝                           ԱՐՍԵՆ ԹՈՐՈՍՅԱՆ     

